
1. Hyrje 
 
Mirëqeverisja dhe sjellja e mirë administrative kushtëzohen nga 
ekzistenca e një sistemi të pavarur e të paanshëm për të 
shqyrtuar ankesat në procedurat e prokurimit publik, 
koncesioneve, ankandeve dhe lejeve minerare, në mënyrën se si 
shpenzohen fondet publike. 
 
Komisioni i Prokurimit Publik përfaqëson një mekanizëm 

shtetëror, quasi gjyqësor, veprimtaria e të cilit konsiston në 
shqyrtimin e pavarur dhe të paanshëm të ankesave apo 
kërkesave të operatorëve ekonomikë ndaj sjelljes, vendimeve, 
veprimeve apo mosveprimeve të parregullta e të paligjshme 
proceduriale të autoriteteve kontraktore. Parimet dhe tiparet 
thelbësore të funksionimit të këtij Institucioni janë pavarësia, 
paanshmëria, dhe transparenca ndaj operatorëve ekonomikë, 
autoriteteve kontraktore dhe publikut. 
 
Komisioni i Prokurimit Publik, me anë të vendimeve të marra, ka 
ndihmuar në konsolidimin e praktikave në zbatim të ligjit, aty ku 
rezultonte që këto të ishin në shkelje me ligjin ose me frymën tij, 
si nga ana e operatorëve ekonomikë, ashtu edhe nga autoritetet 
kontraktore. Përmendim këtu çështjet që lidhen me respektimin e 
afateve, nga ana e operatorëve dhe autoriteteve, vendosjen e 
kritereve jo-diskriminuese, zbatimin e vendimeve të KPP-së, etj. 
 
Komisioni i Prokurimit Publik, përmes veprimtarisë së tij, ka 
ndikuar  në realizimin e unifikimit të praktikave në gjykimin e 
çështjeve objekt shqyrtimi. Kjo ofron një siguri më të madhe për 
operatorët dhe palët në lidhje me çështjet konkrete, duke qenë se 
shpesh, vendime të caktuara të KPP-së përbëjnë precedent, të 
cilëve ai vetë, në parim, duhet t’i përmbahet. 
 
Puna që kryen Komisioni i Prokurimit Publik ndihmon dhe jep 
një garanci më shumë për operatorët ekonomikë për 
mosdiskriminim, në mënyrë që ata të mund të trajtohen si të 
barabartë në çdo procedurë konkurruese nga autoritetet 
kontraktore, në fushat që mbulon. Kjo është arritur, kryesisht, në 
bazë të dokumentacionit të shqyrtuar, të paanësisë dhe të 
standardeve më të mira të vendimmarrjes dhe transparencës në 
dhënien e drejtësisë. 

Tiparet themelore të institucionit të Komisionit të Prok.urimit 
Publik janë pavarësia në vendimmarrje dhe distancimi nga çdo 
ndikim politik, lehtësia e kontaktimit, shpejtësia, efektiviteti dhe 
argumentimi i vendimeve të tij. Cilësojmë “argumentimin e 
vendimeve”, sepse është pikërisht ajo që kushtëzon edhe 
pranimin e vendimeve të dhëna. Falë detyrimit ligjor dhe zbatimit 
në nivel të lartë të tij për argumentimin e qëndrimeve të tij, 
vendimet e Komisionit të Prokurimit Publik, nga formalisht 
“detyrues”, receptohen natyrshëm dhe, kjo sjell rritje të nivelit të 
zbatueshmërisë së vendimeve. 
 
Vetë fakti i ekzistencës së Institucionit të Komisionit të 
Prokurimit Publik ka një ndikim pozitiv në administratë, pasi dhe 
kjo e fundit, duke qenë se procedurat e rishikimit administrativ 
nga ana e KPP-së, institucion i cili gëzon ato tipare që u 
përmendën më sipër, kanë ndryshuar përqasjen e tyre ndaj 
operatorëve ekonomikë, duke i konsideruar ata si palë në 
pozicion të barabartë kontraktor, e cila gëzon ato të drejta 
proceduriale në të njëjtën mënyrë siç ndodh dhe në marrëdhëniet 
tipike civilo-kontraktore, të cilave u përkojnë detyrime që 
rëndojnë mbi administratën. Në këtë drejtim, është punuar nga 
ana e KPP-së që operatorët ekonomikë ta fitojnë vetëdijen se 
mund të ankohen pranë nesh, përmes një procedure të lehtë, të 
shpejtë, transparente, për ato vendime të administratës, që i 
konsiderojnë të padrejta dhe në kundërshtim me ligjin. 
 
Viti 2011 shënon vitin e dytë të veprimtarisë së Komisionit të 
Prokurimit Publik. Në këtë vit Komisioni i Prokurimit Publik rriti 
në një shkallë të re profilin e vet me veprimtari transparente, 
ekspertizë të kualifikuar dhe me një përgjegjësi më të madhe në 
shqyrtimin e ankesave. Viti 2011 shënon nga ana tjetër, një vit 
me më shumë ankesa të shqyrtuara në numër në të katër fushat 
që mbulojnë, atë të prokurimeve publike, të koncesioneve, të 
ankandeve dhe të lejeve minerare, krahasuar me një vit më parë. 
 
Eshtë me rëndësi të theksohet se në sajë të një menaxhimi më të 
mirë të punës dhe të një koordinimi optimal të saj në 
shpërndarjen e çështjeve, u bë i mundur përballimi i këtij volumi 
pune në kohën e fluksit më të madh, gjatë periudhës Maj- Gusht. 
Një përparësi e rëndësishme e punës së Komisionit të Prokurimit 
Publik gjatë këtij viti ka qenë edhe ngritja e shkallës së njohurive 
të stafit të institucionit me praktikat më të mira europiane. 

Gjithmonë në raportimet e tij Komisioni i Prokurimit Publik ka 
vënë në dukje dhe problematikën e ndeshur gjatë punës së tij, gjë 
e cila do të përshkruhet më poshtë edhe në këtë raport vjetor. 
 
Si përfundim, Institucioni i Komisionit të Prokurimit Publik është 
model i atij mekanizmi të balancës, i cili, duke qenë pjesë e 
pushtetit publik, mundëson ekuilibrin ndërmjet autoriteteve 
kontraktore dhe operatorëve ekonomikë mbështetur në parimet 
më të mira të dhënies të së drejtës. 
 
 
2. Të përgjithshme 
 
Raporti Vjetor i Komisionit të Prokurimit Publik është një ndër 
mjetet kryesore nëpërmjet të cilit ai mund të paraqesë 
veprimtarinë e tij, në respektim të mbrojtjes të së drejtës në 
procedurat e prokurimit publik, koncesioneve, ankandeve 
publike dhe lejeve minerare. 
 
Pas Raportit të parë të paraqitur në mars 2011, për veprimtarinë 
e zhvilluar gjatë vitit 2010, ky është Raporti i dytë që përgatit 
Komisioni i Prokurimit Publik. Në mënyrën se si është 
konceptuar, mund të merret një informacion i plotë për 
metodikën dhe fushat e punës së Institucionit të Komisionit të 
Prokurimit Publik, duke përfshirë dhe të dhëna statistikore. Një 
vend të veçantë në Raport zenë veprimtaria e zhvilluar nga 
Institucioni në shqyrtimin e ankesave, mbështetja 
ndërkombëtare, marrëdhëniet me institucionet shtetërore, 
transparenca e veprimtarisë dhe vendimeve nëpërmjet faqes së 
internetit, organizimi dhe funksionimi i institucionit dhe 
trajnimet e kryera. 
 
Ky raport ilustron punën për zgjidhjen e rasteve, gjithashtu 
rekomandime lidhur me problematikat e hasura dhe propozime 
për eleminimin e tyre, të cilat janë identifikuar gjatë shqyrtimit të 
ankesave të paraqitura tek Komisioni i Prokurimit Publik. 
 
Në këtë Raport kemi përfshirë më shumë analiza të detajuara në 
ato pjesë të veprimtarisë që sipas këndvështrimit tonë përbëjnë 
një element kyç, dhe të cilave në të ardhmen do t’u kushtojmë më 
shumë vëmëndje. Ashtu si dhe vitin e kaluar, në këtë Raport 

gjejnë pasqyrim edhe objektivat për të ardhmen e Institucionit të 
Komisionit të Prokurimit Publik. 
 
Legjislacioni bazë ku mbështetet puna dhe veprimtaria e 
Komisionit të Prokurimit Publik, siç u shprehëm edhe më lart 
është ai i prokurimit publik, i koncensioneve, i ankandit publik 
dhe i lejeve minerare , i cili është i përbërë si më poshtë vijon: 
 
• Në fushën e prokurimit publik, 
 

- Ligji nr. 9643, datë 20.11.2006 “Për prokurimin publik” i 
ndryshuar. - Vendimi i Këshillit të Ministrave nr. 1, datë 

10.01.2007 “Për rregullat e prokurimit publik” i ndryshuar. - 
Vendimi i Këshillit të Ministrave nr. 184, datë 17.03.2010 “Për 
miratimin e rregullores “Për organizimin dhe funksionimin e 
Komisionit të Prokurimit Publik dhe për disa ndryshime dhe shtesa 
në vendimin nr. 659, datë 03.10.2007 të Këshillit të Ministrave 
“Për miratimin e rregullave të prokurimit publik me mjete 
elektronike” - Vendimi i Këshillit të Ministrave nr. 261, datë 
17.03.2010 “Për përcaktimin e tarifës dhe të rregullave për 
pagimin e saj, në një proçedurë ankimimi, pranë Komisionit të 
Prokurimit Publik” 
 
• Në fushën e koncesioneve, 
 

- Ligji nr. 9663, datë 18.12.2006 “Për koncesionet” i ndryshuar. - 
Vendimi i Këshillit të Ministrave nr.27, datë 19.01.2007 “Për 
miratimin e rregullave të vlerësimit dhe të dhënies së 
koncesioneve” i ndryshuar. - Vendimi i Këshillit të Ministrave nr. 
469, datë 16.06.2010 “Për miratimin e “Rregullores për 
përcaktimin e rregullave të hollësishme për proçedurën e shqyrtimit 
të ankesave ndaj proçedurave të koncesioneve apo të vendimeve 
për përjashtim nga këto proçedura”, dhe për një ndryshim në 
vendimin nr. 27, datë 19.01.2007 të Këshillit të Ministrave “Për 
miratimin e rregullave të vlerësimit dhe të dhënies së 
koncesioneve”  
 
• Në fushën e ankandeve, 
 

- Ligji nr. 9874, datë 14.02.2008 “Për ankandin publik” i 
ndryshuar. - Vendimi i Këshillit të Ministrave nr. 1719, datë 

17.12.2008 “Për miratimin e rregullave të ankandit publik”. 

Vendimi i Këshillit të Ministrave nr. 33, datë 19.01.2011, “Për 
miratimin e rregullores “Për procedurën e shqyrtimit, nga Komisioni 
i Prokurimit Publik, të ankesave ndaj procedurave të ankandit apo 
vendimeve për përjashtim nga këto procedura”; Vendimi i Këshillit 
të Ministrave nr.56, datë 19.01.2011  “Për përcaktimin e tarifës 
dhe të rregullave për pagimin e saj në një procedure ankimi ndaj 
procedurave të ankandit publik apo vendimeve për përjashtim nga 
to, pranë Komisionit të Prokurimit Publik” mbështetet në nenit 42, 
pika 9, të ligjit nr.9874, datë 14.2.2008 “Për ankandin publik”, të 
ndryshuar. 
 
• Në fushën e lejeve minerare, 
 

- Ligji nr. 10304, datë 15.07.2010 “Për sektorin minerar në 
Republikën e Shqipërisë”. - Vendimi i Këshillit të Ministrave nr. 
942, datë 17.11.2010 “Për miratimin e procedurave dhe të 
dokumentacionit për marrjen e lejeve minerare në zonat e 
hapura”.- Vendimi i Këshillit të Ministrave nr. 320, datë 
21.04.2011 “Për miratimin e procedurave e të kritereve të 
konkurrimit dhe të afateve të shqyrtimit të kërkesave për marrjen e 
lejeve minerare në zonat konkurruese”. 
 
Gjithashtu Komisioni i Prokurimit Publik është udhëhequr edhe 
nga disa parime thelbësore të parashikuara si në legjislacionin e 
përshkruar më lart, por edhe në Kodin e Procedurave 
Administrative, për zbatimin e disa parimeve, si: arsyetimi i 
vendimeve të marra; procedurat e drejta dhe e drejta e mbrojtjes; 
mënjanimi i diskriminimit; mbajtja parasysh e të gjitha 
konsideratave që kanë lidhje me çështjen dhe përjashtimi i atyre 
që nuk kanë lidhje; ruajtja dhe mirëmbajtja e dokumenteve; 
mënjanimi i vonesave të panevojshme; sigurimi i informacionit në 
formë të qartë e të kuptueshme; zbatimi i rregullave dhe 
procedurave të vendosura; dhënia e informacionit për të drejtën 
për ankimim ndaj një vendimi, veprimi apo mosveprimi, që 
pretendohet të jetë i paligjshëm nga operatorët ekonomikë; njohja 
me vendimet, dhe përgjigjet ndaj kërkesave; dërgimi i ankesave 
pranë autoriteteve kontraktore; funksionimi i një sistemi të 
përshtatshëm për të trajtuar ankesat etj. 
 

Po kështu, Komisioni, ka mbajtur parasysh dhe ratio-n e 
ligjvënësit europian në direktivat përkatëse që rregullojnë 
shqyrtimin administrativ të ankesave: Direktivat 89/665 EEC 

dhe 92/13 EEC, të ndryshuara nga Direktiva 2007/66 EC. 
Gjithashtu, në vëmendjen e KPP-së kanë qenë dhe direktivat 
shumë të rëndësishme në fushën e prokurimeve publike dhe 
koncesioneve: direktiva 2004/17 dhe 2004/18 CE. 
 
 
2.1 Struktura dhe organika 
 
Gjatë vitit 2011 është bërë konsolidimi i sistemit administrativ e 
menaxhues i institucionit, vendosja e procedurave të brendshme 
lidhur me shërbimin kundrejt ankuesve, menaxhimi i burimeve 
njerëzore dhe kualifikimi i tyre i mëtejshëm. Përcaktimi i 
strukturës dhe organikës së Komisionit të Prokurimit Publik 
është sanksionuar me vendimin e Këshillit të Ministrave nr. 86, 

datë 12.04.2010 “Për miratimin e strukturës dhe organikës të 
institucionit të Komisionit të Prokurimit Publik” dhe vendimin e 
Këshillit të Ministrave nr. 184, datë 17.03.2010 “Për miratimin e 
rregullores “Për organizimin dhe funksionimin e Komisionit të 
Prokurimit Publik” dhe për disa shtesa dhe ndryshime në vendimin 
nr. 659, datë 03.10.2007 të Këshillit të Ministrave  “Për miratimin e 
rregullave të prokurimit publik me mjete elektronike”.  
 
Struktura dhe organika e Komisionit të Prokurimit Publik nuk ka 
ndryshuar, ajo përbëhet nga 5 anëtarë, nga të cilët një është 
Kryetar, një Zëvëndëskryetar. Në funksion të tyre është Drejtoria 
e Shqyrtimit të Ankesave, e cila është mbështetja kryesore e 
veprimtarisë së Komisionit dhe anëtarëve të saj. Gjithashtu në 
strukturën e institucionit është edhe Sektori i Shërbimeve 
Mbështetëse që luan një rol ndihmës, por tepër të rëndësishëm 
në punën e përditshme të anëtarëve dhe stafit të Komisionit të 
Prokurimit Publik. Komisioni i Prokurimit Publik ka gjithsej 18 
punonjës. Në vijim po paqitet struktura dhe organika e 
Komisionit të Prokurimit Publik: 

Struktura 
    
           
ORGANIKA E KOMISIONIT TË PROKURIMIT PUBLIK  
 
 
 POZICIONI           NUMRI  
 
I. Kryetar             1  
 
 Sekretare            1  
 
II. Zv/Kryetar            1  
 
III.  Anëtar             3 
 
IV. Drejtoria e Shqyrtimit të Ankesave      6 
 
 Drejtor             1 

Inspektor            5 
 
V. Sektori i Shërbimeve Mbështetëse      6 
 
 Përgjegjës Sektori           1 
 Specialist (IT)            1 
 Specialist (financë/buxhet)        1  
 Specialist (arkiv/protokoll)         1 
 Specialist (jurist)           1 
 Pastrues            1 
 
 Punonjës gjithsej          18 

2.2  Marrëdhëniet me të tretët 
 
Komisioni i Prokurimit Publik ka marrëdhënie dhe bashkëpunon 
me të gjithë autoritetet kontraktore, qofshin këto institucione 
shtetërore apo ente publike, por edhe me operatorë ekonomikë 
dhe partnerë ndërkombëtarë, për shkak të punës dhe 
funksioneve të cilat i janë ngarkuar me ligj dhe me akte të tjera 
nënligjore, si dhe në kuadër të asistencës ndërkombëtare për 
ngritjen e kapaciteteve institucionale. Gjatë këtij viti në 
marrëdhëniet me të tretët jemi udhëhequr nga parimi i 
reciprocitetit, përftimit të përvojave dhe praktikave më të mira 
dhe krijimit të raporteve korrekte me ta. 
 
2.2.1 Marrëdhëniet me autoritetet shtetërore 
 
Marrëdhëniet me autoritetet shtetërore gjatë vitit 2011 kanë 
vijuar me të njëjtin intensitet si në vitin paraardhës. Këto 
marrëdhënie i kanë shërbyer mbarëvajtjes së punës për arsye se 
vetë puna e përditshme e Komisionit të Prokurimit Publik është e 
lidhur ngushtë me autoritetet kontraktore. Marrëdhëniet me 
autoritetet kontraktore janë të detyrueshme dhe ligjore për shkak 
të shqyrtimit të ankesave që adresohen për këta të fundit në 
fushën e prokurimeve që janë më të shpeshta, në fushën e 
koncesioneve, ankandeve publike dhe në atë të lejeve minerare. 
 
Këto marrëdhënie kanë qenë të gjithanshme si në aspektin e 
bashkëpunimit për vënien në dispozicion të dokumentacioneve të 
procedurave, për sqarimin dhe arsyetimet në vlerësimin e 
operatorevë ekonomikë, ashtu edhe në ballafaqimet e ndryshme 
ndërmjet autoriteteve kontraktore dhe operatorëve ekonomikë 
ankues, të kryera me nismën e Komisionit të Prokurimit Publik. 
E gjithë kjo veprimtari bashkëpunimi i ka shërbyer se tepërmi 
Komisionit në funksion të transparencës dhe mirëpërdorimit të 
fondeve publike.  
 
Komisioni i Prokurimit Publik e sheh bashkëpunimin me 
institucionet shtetërore të rëndësishëm në kryerjen e funksioneve 
të tij ligjore dhe shpreson në intensifikimin e metëjshëm të tyre 
në vijim. 

2.2.2 Marrëdhëniet me institucionet jashtë vendit 
 
Të gjithë takimet e organizuara jashtë dhe brenda vendit kanë 
patur si qëllim rritjen e efikasitetit, profesionalizmit të punës si 
dhe kanë ndihmuar për zgjerimin dhe forcimin e marrëdhënieve 
me institucionet e huaja homologe. Ne mendojmë se kontaktet e 
drejtpërdrejta dhe shkëmbimi i lirshëm i mendimeve dhe 
përvojave reciproke, janë dhe do të mbeten diçka e 
pazëvendësueshme. Kjo është një arsye tjetër, që ne e vlerësojmë 
mjaft pjesëmarrjen në veprimtaritë ndërkombëtare. Veprimtaria e 
marrëdhënieve me jashtë e Komisionit të Prokurimit Publik për 
vitin 2011 është realizuar në disa forma: pjesëmarrje në 
konferenca ndërkombëtare, vizita studimore e trajnime. Në 
krahasim me vitin 2010 aktivitetet tona ndërkombëtare kanë 
patur rritje cilësore. 
 
Për këtë qëllim janë organizuar disa trajnime për rritjen e 
kapaciteteve profesionale të punonjësve tanë, të cilët janë njohur 
dhe kanë shkëmbyer eksperiencë për praktikat më të mira në 
fushën e koncesioneve dhe atë të prokurimit publik, por 
njëkohësisht jemi njohur edhe me zhvillimet më të reja në fushën 
procedurale të vendeve të BE-së dhe me mënyrat dhe metodat më 
të mira të menaxhimit të institucioneve homologe. Përsa më 
sipër, po ju prezantojmë disa nga aktivitetet e kryera nga 
Komisioni i Prokurimit Publik gjatë vitit 2011, si më poshtë vijon: 

• Tema  « Mbi koncesionet , pjesa e I-rë »  Modeli i Rumanisë 
dhe Kroacisë, raste praktike të shqyrtimit të ankesave mbi 
Koncesionet në këto dy vende, - organizuar: SIGMA (Suport 
për përmirësimin në Qeverisje dhe Menaxhim), Nismë e 
përbashkët e OECD-së dhe BE-së, - Tiranë, Prill 2011 
 

• Tema « Masat dhe procedurat në përputhje me kërkesat e 
Bashkimit Europian ». – organizuar: Twinnig Project, IPA 
2008 -  Tiranë, Maj 2011 
 

• Vizitë studimore me temë: “Përvojë dhe njohuri të 
funksionimit të sistemit të prokurimeve publike në Poloni” – 
organizuar: Twinnig Project, IPA 2008 – Poloni, Qershor 
2011 

• Tema: “Ngritja e kapaciteteve për shqyrtimin e Ankesave nga 
Komisioni i Prokurimit Publik” – Vizitë pune pranë Zyrës 
Federale Austriake të Prokurimeve. – organizuar: BERZH 

(Banka Europiane për Rindërtim e Zhvillim) – Vienë, 
Qershor 2011. 
 

• Tema « Mbi Koncesionet, pjesa e II-të »  Modeli i Sllovenisë 
dhe Kroacisë, Analizë e ankesave të shqyrtuara dhe 
vendimeve të marra nga autoritetet përkatëse. – organizuar: 
SIGMA (Mbështetje për përmirësimin në Qeverisje dhe 
Menaxhim), Nismë e përbashkët e OECD-së dhe BE-së - 
Tiranë, Korrik 2011. 
 

• Tema « Njohuri mbi Partneritetin Publik dhe Privat  (PPP)”, 
Modeli i  Rumanisë dhe Kroacisë, Analizë e rasteve 
konkrete. – organizuar: SIGMA (Suport për përmirësimin në 
Qeverisje dhe Menaxhim), Nismë e përbashkët e OECD-së 
dhe BE-së- Tiranë, Shtator 2011. 
 

• “Ligji për Prokurimin Publik dhe Praktikat në rajonin e 
BERZH-it” - Konferencë organizuar: BERZH (Banka 
Europiane për Rindërtim e Zhvillim) – Shën Petersburg, 
Rusi, Shtator 2011. 
 

• Vizite pune “Njohuri dhe marrje përvojë për praktikat më të 
mira në prokurimet publike (Marrëveshjes Kuadër, 
Koncesioneve dhe Partneriteteve Publike Private)”. – 
organizuar: Twinnig Project, IPA 2008 - Portugali, Nëntor 

2011. 

  

2.2.3 Pjesëmarrja në organizata ndërkombëtare 
 
Ndonëse kemi pasur kontakte me institucione ndërkombëtare 
dhe me SIGMA-n, që mbështet institucionin tonë në fushën e 
trajnimit dhe shkëmbimit të eksperiencave me partnerë dhe 
institucione homologe jashtë vendit, nuk është bërë e mundur 
pjesëmarrja në organizata ndërkombëtare. 

2.3 Faqja e internetit 
 
Faqja e internetit është një nga pikat e forta, të cilës Komisioni i 
Prokurimit Publik i ka kushtuar një vëmendje të veçantë gjatë 
veprimtarisë së tij, për të hedhur në kohë reale të gjithë 
informacionin e nevojshëm përfshirë edhe vendimet, të cilat, 
menjëherë, sapo zbardhen ngarkohen në faqe për të gjithë 
personat e interesuar, qofshin këta operatorë ekonomikë, 
autoritete kontraktore apo dhe qytetarë e media të interesuar. Kjo 
faqe sot rezulton të jetë interaktive dhe me një numër të 
konsiderueshëm vizitorësh në rritje. Ndër të tjera në këtë faqe 
gjenden të publikuara të gjitha vendimet e marra. Çdo vendim 
është lehtësisht i shkarkueshëm duke e bërë punën tonë 
transparente. Faqja në fjalë ka ndihmuar gjithashtu në rritjen e 
transparencës mbi veprimtarinë dhe funksionimin e institucionit 
dhe të imazhit që jemi përpjekur të krijojmë. Faqja përmban 
informacione të ndryshme, që nga mënyra e organizimit dhe 
funksionimit, personeli, orari i pritjes së ankesave, legjislacioni 
shqiptar në fushën e prokurimeve, koncesioneve, ankandeve dhe 
të lejeve minerare, tarifat që duhen paguar për shqyrtimin e 
ankesave, praktikat më të mira tonat dhe ato të institucioneve 
homologe dhe të gjykatave europiane, etj.  
 
Adresën e faqes së internetit të institucionit të Komisionit të 
Prokurimit Publik mund ta gjeni në WEB www.kpp.gov.al, adresë 
e cila është ndërtuar me krijimin e institucionit, në gjuhën shqip 
dhe anglisht. Faqja e internetit përbëhet nga katër dritare 
kryesore, përmbajtjen e të cilave po e pasqyrojmë si vijon: 
 
Faqja Kryesore është faqja hyrëse për vizitorët, të cilët njihen me 
qëllimin e veprimtarisë së institucionit dhe objektivat e tij. Në 
këtë faqe si dhe në çdo faqe tjetër janë të vendosura qartë adresa, 
numrat e kontaktit (telefon dhe fax) si dhe adresa e e-mail-it. 
 
“Rreth nesh” është një tjetër dritare ku çdo person i interesuar 
mund të njihet me Komisionin e Prokurimit Publik, mënyrën e 
organizimit të tij si dhe trajnimet e zhvilluara gjatë vitit 2011. 
 
Për të ardhur në ndihmë të operatorëve ekonomikë ankimues dhe 
autoriteve kontraktore në dritaren “Informacione” është 
publikuar legjislacioni mbi të cilin mbështetet puna e 

http://www.kpp.gov.al/

institucionit, njoftime të ndryshme, si dhe raportet vjetore që ne 
paraqesim çdo vit. 
 
Dritarja e katërt “Ankimime” është pjesa më e rëndësishme dhe 
që ka lidhje të drejtpërdrejtë me transparencën e vendimeve që 
merr Komisioni mbështetur në ankesat. Në këtë dritare 
operatorët ekonomikë mund të njihen me proçedurat që ndiqen 
për ankimimet si dhe formularin përkatës për paraqitjen e një 
ankese në Komisionin e Prokurimit Publik. 
 
 
3. Veprimtaria e Komisionit 
 
Për ne është e qartë se efektiviteti i ngritjes dhe funksionimit të 
një Institucioni, në radhë të parë matet me vëllimin e punës për 
kryerjen e detyrës së tij kryesore dhe që është: shqyrtimi i 
ankesave apo kërkesave të operatorëve ekonomikë dhe zgjidhjes 
së tyre në mënyrë të drejtë, ligjore, të paanshme, transparente 
dhe në afate të arsyeshme. 
 
Veprimtaria e Komisionit të Prokurimit Publik konsiston në: 
 
- Komisioni i Prokurimit Publik është një institucion i pavarur, 
aktiviteti dhe përgjegjësitë e të cilit rregullohen me ligj. 
- Komisioni i Prokurimit Publik nuk mund të iniciojë (ex officio) 
shqyrtimin e një procedure prokurimi publik, koncesioni, 
ankandi publik apo leje minerare përveç se me kërkesë të 
ankuesit. 
- Shqyrtimi gjyqësor i vendimeve të dhëna nga Komisioni i 
Prokurimit Publik bëhet nga Gjykata e Rrethit Gjyqësor që ka 
juridiksionin. 
- Vendimet e Komisionit të Prokurimit Publik janë të 
detyrueshme për të gjitha palët në procedurë.  
- Kompetencat e tij Komisioni i Prokurimit Publik i ushtron 
përmes kryerjes së procedurave të ankimit në procedurat e 
prokurimit publik, koncesionet, ankandet publike dhe lejet 
minerare.  
- Komisioni i Prokurimit Publik nuk ka juridiksion për 
mbikqyrjen e përmbushjes së kontratës apo detyrimin, pasi një 
kontratë është ekzekutuar.  

Vendimet e Komisionit merren me shumicë vote. Institucioni 
financohet nga Buxheti i Shtetit të Republikës së Shqipërisë dhe 
tarifat e vendosura për shqyrtimin e ankesave mblidhen nga KPP-
ja dhe kalojnë në Buxhetin e Shtetit. 
 
 
3.1 Çështjet e shqyrtuara dhe rezultatet e shqyrtimit. 
 
Komisioni i Prokurimit Publik ka zhvilluar normalisht dhe me 
efektivitet veprimtarinë e tij, duke krijuar ndër të tjera dhe një 
sistem të gjerë statistikor. Të dhënat statistikore kanë krijuar 
infrastrukturën e informacionit për të gjithë institucionin. Ne 
jemi udhëhequr nga parimi se pa statistika të plota e të sakta, 
nuk mund të ketë organizim dhe drejtim të punës dhe si 
rrjedhojë as objektivitet dhe perspektiva për Institucionin. 
 
Gjatë periudhës 1 janar 2011 – 31 dhjetor 2011, janë regjistruar 
në Institucionin e Komisionit të Prokurimit Publik në total 506 
ankesa, për prokurimet publike, koncesionet, ankandet dhe lejet 
minerare dhe 16 ankesa janë mbartur nga viti i kaluar dhe janë 
raportuar si të tilla në Raportin Vjetor 2010. Duke krahasuar 
numrin e ankesave dhe kërkesave të trajtuara në vitin 2011, 
shihet një rritje rreth 1.8 herë më shumë se viti 2010.  
 
Është e kuptueshme se në rritjen e numrit të ankesave e 
kërkesave të trajtuara nga KPP-ja, një rol të rëndësishëm ka 
luajtur besimi që operatorët ekonomikë kanë ndaj institucionit 
tonë, dhe një rritje e vogël e ankesave ka ardhur edhe nga fakti se 
me vendimin nr. 320, datë 21.04.2011 "Për miratimin e 
procedurave e të kritereve të konkurrimit dhe të afateve të 
shqyrtimit të kërkesave për marrjen e lejeve minerare në zonat 
konkurruese", Komisioni tashmë shqyrton edhe ankesat në lidhje 
me marrjen e lejeve minerare.  
 
 
 
Po ju paraqesim numrin e ankesave si më poshtë: 

Totali i Ankesave  

Ankesa Të shqyrtuara Në Proces 

Ankesa për vitin 2011 506 492 14 

Ankesa të mbartura 
nga viti 2010 16 16  

 

Nisur nga tabela e mësipërme vihet re se nga 506 ankesa të 
paraqitura për vitin 2011 si dhe 16 ankesa të mbartura nga viti 
2010, janë shqyrtuar me vendim nga Komisioni i Prokurimit 
Publik 508 dhe zënë nje volum pune të kryer për vitin 2011 në 
masën 97.3 %, ndërsa 14 ankesa janë ende në proces shqyrtimi 
dhe zënë një volum prej 2.7%.  Në formë grafike po i paraqesim si 
më poshtë: 
 
 

 

 

 Klasifikimi i ankesave sipas procedurave për vitin 2011 
 
Për të bërë më të qartë statistikën e krijuar dhe për të dhënë një 
informacion më të detajuar lidhur me çështjet e trajtuara nga 
Komisioni i Prokurimit Publik, i kemi ndarë ato sipas fushave. 
Numrin më të madh të ankesave e zënë ato në procedurat e 

492 

14 

Totali i Ankesave  

Te shqyrtuara 

Ne proces 

prokurimit publik me total prej 483 ankesa, 8 ankesa janë 
paraqitur për procedurat e koncesioneve, 10 ankesa janë 
paraqitur për procedurat e ankandeve publike dhe 5 ankesa për 
procedurat e dhënies së lejeve minerare. Është e kuptueshme 
ashtu si edhe vitin e kaluar numri i ankesave për procedurat e 
prokurimit janë më të mëdha në numër për shkak se edhe numri 
i procedurave prokuruese është më i madh. Ajo që bie në sy janë 
ankesat për procedurat e lejeve minerare, gjë që përbën një risi 
në punën e Komisionit të Prokurimit Publik.  
 
 

ANKESA 506 100 % 

Prokurime Publike 483 95,5 

Koncesione 8 1,6 

Ankande 10 2,0 

Leje Minerare 5 0,9 

 

E ndarë në përqindje ankesat për procedurat e prokurimit publik 
zënë 95,5 % të totalit të ankesave, 1.6% zënë ankesat në 
procedurat e koncesioneve, 2% zënë ankesat në procedurat e 
ankandeve dhe 0.9% zënë ankesat në procedurat e dhënies së 
lejeve minerare.  Grafikisht po i paraqesim ato si më poshtë:  
 
 

 

ANKESA  

Prokurime Publike  95,5 % 

Koncesione                1,6 % 

Ankande                     2,0 % 

Leje Minerare            0,9 % 

Volumi i Ankesave ne KPP për prokurimet publike në raport 
me numrin total të prokurimeve publike të zhvilluara gjatë 
vitit  2011 
 
Gjatë vitit 2011 janë publikuar nga Agjencia e Prokurimit Publik 
në total 5930 procedura prokurimi, nga të cilat 483 prej tyre janë 
ankimuar në Komisionin e Prokurimit Publik. Të detajuara janë 
464 ankesa të trajtuara, ose 7.8%, dhe 19 ankesa të papranuara 
për mungesë të plotësimit të kushteve formale.  
 
Duke ju referuar shumës në total, prokurimet kapin vlerën prej 
70.035.308.614 lekë si fonde të disbursuara nga Buxheti i Shtetit 
për prokurimet publike, ndërsa 464 procedurat e prokurimit të 
ankimuara në KPP kapin vlerën prej 7.662.134.867 lekë ose 
10.9% të shumës totale të prokuruar. 
 
Totali i Prokurimeve Publike 
 

Prokurime Publike Nr. % Shuma  (në lekë) % 

Të publikuara nga APP 

gjatë vitit 2011 5930 100% 70.035.308.614 100% 

Ankesa të paraqitura 

në KPP gjatë vitit 2011 464 7.8% 7.662.134.867 10.9% 

Autoritete Kontraktorë për të cilat ka pasur më shumë 
ankesa 
 
Kuptohet që kryerja e një veprimtarie të mirë kërkon një bazë të 
mirë informacioni dhe kjo është patur parasysh nga Komisioni i 
Prokurimit Publik gjatë administrimit të të dhënave. Në këtë 
Raport Vjetor do të paraqesim rastet e trajtuara nga Komisioni i 
Prokurimit Publik, të ndara sipas institucioneve përkatëse, dhe 
organeve apo enteve të tjera të administratës publike në vartësi të 
tyre, ndaj të cilave është drejtuar ankesa apo kërkesa. Numri i 
ankesave dhe kërkesave të trajtuara dhe të ndara sipas 
institucioneve për vitin 2011, ka qenë si më poshtë: 
 
 

1 
Ministria e Brendshme 
Drejtoria Përgjithshme Zhvillimit të Prokurimeve të 
Përqëndruara  

22 

2 Ministria Ekonomisë, Tregtisë dhe Energjetikës 15 

3 Drejtoria e Përgjithshme e Hekurudhave 12 

4 Spitali Rajonal Durrës 11 

5 Autoriteti Rajonal Shëndetësor Tiranë 10 

6 Autoriteti Kombëtar i Burimeve Natyrore 9 

7 Qëndra Kombëtare Pritëse e Azilkërkuesit 8 

8 Autoriteti Portual Durrës 7 

9 Ministria e Shëndetësisë 7 

10 Gjykata e Apelit Gjirokastër 6 

11 
Ministria e Bujqësisë ,Ushqimit dhe Mbrojtjes së 
Konsumatorit 

6 

12 Universiteti Tiranës 6 

13 Instituti i Sigurisë Ushqimore dhe Veterinarisë 5 

14 Komuna Golem, Kavajë 5 

15 Spitali Ushtarak Qëndror Universitar  5 

Ashtu siç jemi shprehur edhe në raportin e vitit 2010, edhe në 
vitin 2011 numrin më të madh të ankesave e ka patur Ministria e 
Brendshme siç shihet në tabelën e mësipërme. Kryerja e 
procedurave të blerjes së përqëndruar kryhet nga kjo Ministri dhe 
është e logjikshme që në një numër të madh procedurash 
prokurimi probabiliteti i një numri më të madh ankesash është 
më i lartë. Më pas është Ministria e Ekonomisë, Tregtisë dhe 
Energjetikës, e cila përveç prokurimeve që kryen për nevojat e 
saj, kryen edhe të gjithë procedurat koncesionare që ka në 
kompetencë për dhënien me koncesion të HEC-eve dhe dhënien e 
lejeve minerare. Siç e përshkruam edhe më lart në statistikë kanë 
ardhur në KPP 8 ankesa për procedurat koncesionare dhe 5 
ankesa për dhëniet e lejeve minerare. Kështu, nga 15 ankesa të 
adresuara për këtë Ministri, 13 prej tyre janë vetëm për 
procedurat koncesionare dhe dhënies së lejeve minerare. 
 
Shpesh për të njëjtën procedure janë paraqitur dy ose dhe më 
shumë ankesa, të cilat tashmë janë të evidentuara në procedurat 
e ruajtjes dhe sigurise fizike të objekteve, të cilat kanë ardhur si 
në fazën para hapjes së procedurës, të cilat janë të lidhura me 
kërkesat për ndryshim kriteresh ashtu edhe në fazën pas 
vlerësimit dhe klasifikimit përfundimtar.  
  
Numri i ankesave të ndara sipas muajve  
 
Gjatë vitit 2011 numri i ankesave sipas muajve ka qenë i 
ndryshëm. Vëllimi më i madh i ankesave i përket muajve Mars 
deri në Gusht që është edhe piku i punës në përdorimin e 
fondeve buxhetore. Deri në muajin Mars institucionet dhe entet 
publike përgatisin regjistrat e prokurimeve publike dhe ju bëhet i 
mundur lëvrimi i fondeve buxhetore, më pas procedurat e 
prokurimit kërkojnë rreth 40 ditë që të përgatiten deri në 
vlerësimin përfundimtar, kështu që është e kuptueshme që 
vëllimi më i madh i punës së Komisionit të Prokurimit Publik të 
jetë përkatësisht në muajt Prill me 75 ankesa, Maj me 70 ankesa, 
Qershor me 79 ankesa dhe Korrik me 59 ankesa. Në Shtator 
bëhet mbyllja e procedurave dhe fondeve buxhetore. Një vëllim 
tjetër ankesash në muajt Tetor me 40 ankesa dhe Nëntor me 30 
ankesa vjen nga fakti se një pjesë të institucioneve ju janë riçelur 
fondet me vendim të Këshillit të Ministrave. 

Procedurat e tjera si koncesionet, ankandet dhe dhëniet e lejeve 
minerare nuk varen nga fondet buxhetore kështu që ankesat për 
këto procedura kanë një shtrirje më të rregullt gjatë gjithë vitit. 
Në formë statistikore numri i ankesave të ardhura në Komisionin 
e Prokurimit Publik të shtrirë sipas muajve është si më poshtë 
vijon:    
 

Janar 11 
Shkurt 31 
Mars 45 
Prill 75 
Maj 70 
Qershor 79 
Korrik 59 
Gusht 40 
Shtator 16 
Tetor 40 
Nëntor 30 
Dhjetor 10 
Totali i ankesave për vitin 2011 506 
 
Në formë grafike fluksi i ankesave i shtrirë sipas muajve të vitit 
2011 do të paraqitej si më poshtë: 

Përmbledhëse e vendimeve në lidhje me ankesat e 
operatorëve ekonomikë 
 
Komisioni i Prokurimit Publik ka marrë 508 vendime gjatë 
ushtrimit të aktivitetit te tij në vitin 2011. Vendimet e Komisionit 
në varësi të gjykimit që i ka bërë çështjes i ndajmë në të 
pranuara dhe në të papranuara. Në çështjet që Komisioni ka 
pranuar është gjykuar se pretendimet e operatorëve ekonomikë 
ankimues kanë qenë të drejta dhe të mbështetura ligjërisht, 
ndërsa në çështjet e papranuara gjykimi ndahet në dy forma: 
 

(i)  në ato ankesa në të cilat ka mungesë të përmbushjes së 
kushteve formale, të cilat lidhen kryesisht me 
mospagimin e tarifës për ankimim; 

(ii)  në ato ankesa, ku pretendimet e operatorëve ekonomikë 
ankimues janë të pambështetura dhe të paargumentuara 
ligjërisht. 

 
Pas shqyrtimit të ankesave Komisioni ka marrë vendimet sipas 
tabelës së mëposhtme: 
 

Totali Shuma % 
Vendime 508 100 
Ankesa të  pranuara 261 51,4 
Ankesa të  papranuara (për shkak të 
mungesës së kushteve formale) 

23 4,5 

Ankesa të  papranuara (të paargumentuara 
ligjërisht nga Operatori Ekonomik ) 

224 44,1 

 

 
Komisioni i Prokurimit Publik gjatë vitit 2011 ka pranuar  261 
ankesa ose 51,4% të ankesave dhe ka gjykuar të papranuara për 
mungesë të plotësimit të kushteve formale 23 ankesa ose 4.5% 
dhe si të paargumentuara ligjërisht 224 ankesa ose 44.1%. Siç 
vihet re në mbi 50% të ankesave autoritetet kontraktore kanë 
gabuar në përcaktimin e kritereve të dokumentave standarde dhe 
në klasifikimin dhe vlerësimin përfundimtar të operatorëve 
ekonomikë. Referuar kësaj statistike, Komisioni i Prokurimit 
Publik ka vënë në vend të drejtën e mohuar të operatorëve 
ekonomikë, duke bërë argumentimet përkatëse. 

Më poshtë po ju japim paraqitjen grafike të përmbledhëses së 
vendimeve në lidhje me ankesat e operatorëve ekonomikë. 
 

 

 
 
Vendime të KPP-së ankimuar në gjykatë  
 
Në ligj dhe në rregullat e funksionimit të Komisionit të Prokurimit 
Publik është parashikuar e drejta e operatorit ekonomik për të 
ankimuar çështjen në gjykatë nëse gjykon se vendimi i dhënë nga 
Komisioni është i padrejtë. Gjithashtu në vendimet tona në çdo 
rast këtë të drejtë ia u bëjmë me dije operatorëve ekonomikë, të 
cilët,brenda 5 ditëve nga marrja dijeni mbi vendimin e 
Komisionit, mund të bëjnë ankesë në gjykatë. Ajo që është për t’u 
theksuar, është fakti se gjatë vitit 2011 ka pasur një numër të 
lartë padish pranë gjykatave përkatëse për mosmarrëveshje 
administrative kundër vendimeve të Komisionit në raport me vitin 
2010. Duke ju referuar tabelës së mëposhtme vihet re se 74% e 
padive në gjykatë bëhen nga operatorët ekonomikë dhe 26% nga 
autoritetet kontraktorë. 
  

Vendime të KPP të ankimuara në Gjykatë 75 

Ankimuar nga Operatorët Ekonomikë 55 

Ankimuar  nga Autoritet Kontraktore 20 

261 

23 

224 

Ankesa të  pranuara 

Ankesa të  papranuara (për shkak të 
mungesës së kushteve formale) 

Ankesa të  papranuara (të 
paargumentuara ligjërisht nga 
Operatori Ekonomik ) 

Klasifikimi i vendimeve  
 
Referuar legjislacionit, Komisioni i Prokurimit Publik shprehet me 
vendime të cilat duhet të jenë akte të argumentuara dhe të 
motivuara. Në rregullat e funksionimit dhe në ligj, Komisioni 
vendos për mospranimin e ankesave, në rastet kur veprimet apo 
mosveprimet e autoritetit kontraktor nuk përbëjnë shkelje të 
legjislacionit sipas fushës dhe në rastet kur ankesat janë të 
paargumentuara ligjërisht dhe pretendimet e operatorëve 
ekonomikë rezultojnë të paprovuara. Gjithashtu Komisioni 
vendos të ndalojë veprimet dhe mosveprimet e parregullta të 
autoritetit kontraktor, si dhe sjelljet e jashtëligjshme brenda një 
afati të caktuar kohor, duke përfshirë një vendim me shkrim. 
 
Gjatë kryerjes së veprimtarisë së tij Komisioni i Prokurimit Publik 
për vitin 2011 ka konstatuar paligjshmëri në veprimet ose 
mosveprimet e autoriteteve kontraktore, ka anuluar plotësisht 
ose pjesërisht vendimet e autoriteteve kontraktore, ka anuluar 
procedurën dhe ka kërkuar rifillimin nga e para të saj kur ka 
konstatuar shkelje proceduriale, ka kërkuar modifikimin e 
kritereve kur ato kanë rënë ndesh me ligjin dhe rregullat dhe 
kanë cënuar barazinë duke krijuar diskriminim për operatorët 
ekonomikë në procedurat konkurruese.  
 
Në të gjitha rastet Komisioni nëpërmjet vendimeve të tij ka 
udhëzuar autoritetet kontraktore dhe i ka bërë me dije për 
shkeljet e konstatuara, ka bërë interpretime ligjore dhe ka krijuar 
precedentë pozitivë për t’u zbatuar nga autoritetet kontraktore. 
Në rastet e konstatimeve të një procedure të parregullt në 
përgjithësi ka anuluar procedurën për shpalljen e kontratës 
fituese. Më poshtë po ju paraqesim statistikën e klasifikimit të 
ankesave sipas vendimeve përkatëse të Komisionit të Prokurimit 
Publik.  
 

VENDIME Nr. % 

Lejimi i vazhdimit të procedurës 179 36,9 

Anulimi i procedurës 69 14,2 

Rivlerësimi i procedurës 211 43,5 

Modifikimi i kritereve 26 5,4 

Nga numri total i ankesave në vitin 2011, në: 
 
• 36.9 % të rasteve është lejuar vazhdimi i procedurës, për 

shkak se Komisioni nuk ka konstatuar shkelje ligjore në 
vlerësim apo në procedurë nga autoriteti kontraktor; 
 

• 14,2 % të rasteve kemi konstatuar shkelje të procedurave 
ligjore dhe është vendosur nga Komisioni anulimi i procedurës; 

• 43.5 % të rasteve i kemi kërkuar autoritetit kontraktor të bëjë 
rivlerësimin e procedurës për shkak të shkeljeve të 
konstatuara në vlerësim dhe në procedurë, të pretenduara 
edhe nga operatorët ekonomikë ankimues; 
 

• 5.4 % të rasteve referuar pretendimeve të operatorëve 
ekonomikë ankimues kemi konstatuar kritere diskriminuese 
dhe të pambështetura ligjërisht dhe për këtë arsye i kemi 
kërkuar autoriteteve kontraktore modifikimin e kritereve ose 
specifikimeve teknike të dokumentave të tenderit. 

 
Më poshtë po ju paraqesim në mënyrë grafike klasifikimin e 
ankesave sipas vendimeve përkatëse të Komisionit të Prokurimit 
Publik. 
 

 

36.9% 

14,2% 

43,5% 

5,4% 

Lejimi i vazhdimit të 
procedurës 

Anulimi i procedurës 

Rivlerësimi i procedurës 

Modifikimi i kritereve 

Në këtë ndarje dhe klasifikim të vendimeve nuk kemi përfshirë 
vendimet e marra nga Komisioni për mospranimin e 23 ankesave 
të operatorëve ekonomikë, që nuk plotësonin kushtet formale. 
Këto vendime i kemi përshkruar më lart.  
 
 
3.2 Pasqyra e problematikave gjatë shqyrtimit të ankesave 
 

Gjatë shqyrtimit të ankesave në vitin 2011, kemi ndeshur dhe 

vërejtur problematika, të cilat konsistojnë në 7 pika kryesore, si 

më poshtë : 

ā Mosrespektimi i legjislacionit për pagat dhe sigurimet 

shoqërore nga ana e operatorëve ekonomikë. 

 Eshtë vënë re mosrespektimi i VKM-së nr.285, datë 04.05.2007 

“Për përcaktimin e pagës referuese mujore” nga ana e operatorëve 

ekonomikë, të cilët konkurrojnë kryesisht në procedurat e 

prokurimit për punë publike dhe shërbime publike; 

Komisioni i Prokurimit Publik, gjatë shqyrtimit të ankesave të 

operatorëve ekonomikë, kryesisht për procedurat e prokurimit të 

punëve publike dhe shërbimeve publike, ka konstatuar se Pagat 

mujore të Drejtuesve Teknikë, si dhe Drejtuesve të Degëve dhe 

Specialistëve me Arsim të Lartë, janë më të ulta se pagat e 

përcaktuara në VKM nr.285, datë 04.05.2007 “Për përcaktimin e 

pagës referuese mujore”. Në tabelën e pagave referuese mujore, 

“Për efekt të llogaritjes së Kontributeve të sigurimeve shoqërore dhe 

shëndetësore dhe tatimin mbi të ardhurat personale për 

punëmarrësit që punojnë në sektorin privat, sipas nomenklaturës 

së veprimtarive ekonomike”, ndonëse VKM-ja e sipërpërmendur 

ka përcaktuar qartë pagat referuese mujore, tek të cilat duhet të 

aplikohen sigurimet shoqërore për operatorët ekonomikë. 

Mospërmbushja e këtij detyrimi, ka përbërë shkak për 

skualifikimin e operatorëve ekonomikë nga procedurat e 

prokurimit.   

ā Vlerësime të gabuara të operatorëve ekonomikë përtej 

kërkesave dhe kritereve të kërkuara në dokumentat 

standarde. 

Në disa raste, gjatë shqyrtimit të ankesave të paraqitura, 

Komisioni i Prokurimit Publik ka konstatuar se autoritetet 

kontraktore kanë përdorur kritere skualifikimi, të cilat nuk kanë 

qenë më parë të publikuara në kriteret e kualifikimit të 

dokumenteve të tenderit, të shpallura në sitemin elektronik. Në 

nenin 55, pika 2 të Ligjit 9643, datë 20.11.2006 “Për Prokurimin 

Publik” i ndryshuar, parashikohet se: “Autoriteti kontraktor 

vlerëson dhe krahason ofertat e vlefshme, për të përcaktuar 

ofertën fituese, në përputhje me procedurat dhe kriteret e 

përcaktuara në dokumentet e tenderit. Nuk duhet të përdoret asnjë 

kriter, që nuk është përfshirë në dokumentet e tenderit”. 

Aplikimi i kritereve të kualifikimit, të pashpallura më parë nga 

autoritetet kontraktore bie në kundërshtim të plotë me nenin 2, 

të Ligjit 9643, datë 20.11.2006 “Për Prokurimin Publik” i 

ndryshuar. 

ā Vendosja e kritereve kualifikuese në kundërshtim me 

legjislacionin e prokurimeve 

Një problem shqetësues, i hasur edhe gjatë shqyrtimit të 

ankesave të operatorëve ekonomikë gjatë vitit 2010, është 

përcaktimi dhe vendosja e kritereve të kualifikimit nga autoritetet 

kontraktore në kundërshtim me Ligjin dhe Rregullat e Prokurimit 

Publik. Kryesisht, është konstatuar vendosja e kritereve të 

gabuara për kualifikim, përsa i përket “kapaciteteve teknike”, si 

psh: “Kërkesa për mjete e makineri, të cilat nuk përputhen me 

llojin dhe përmasat e objektit”; “Kërkesa për një numër më të 

madh punonjësish sesa nevojiten”; “Kërkesa për Liçensa 

profesionale, të cilat tejkalojnë përmasat e objektit” etj. 

Vendosja e këtyre kritereve të kualifikimit, kufizon numrin e 

operatorëve ekonomikë, të cilët marrin pjesë në procedurat e 

prokurimit dhe bie në kundërshtim me nenin 1 dhe nenin 2, të 

Ligjit 9643, datë 20.11.2006 “Për Prokurimin Publik” i 

ndryshuar. 

Gjithashtu, janë konstatuar dhe raste kur kriteret e kualifikimit 

janë formuluar në mënyrë jo të qartë, evazive, dhe më pas ka 

rezultuar se mbi bazën e këtyre kritereve autoritetet kanë 

skualifikuar një apo disa operatorë ekonomikë pjesëmarrës. 

ā Trajtimi subjektiv i nenit 56 tɬ LPP nɬ lidhje me ofertat 

anomalisht tɬ ulɬta. 

Nё shumё procedura prokurimi ёshtё konstatuar se autoriteti 

kontraktor, nё momentin e kёrkesёs pёr argumentimin e ofertёs 

anomalisht tё ulёt, tё konstatuar nё shqyrtimin e ofertave 

ekonomike tё paraqitura nga operatorёt e ndryshёm ekonomikё 

ka pёrcaktuar nё favor tё kёtyre tё fundit afate ligjore tё cilat 

shpesh janё tё pamjaftueshёm pёr tё argumentuar nё mёnyrё tё 

saktё dhe tё drejtё ofertёn e paraqitur nё procedurёn e 

prokurimit, ku shpesh ёshtё vёnё re se nga autoriteti kontraktor 

ёshtё dhёnё nё favor tё operatorit ekonomik afati 1 ditor. Kjo sjell 

njё trajtim tё pabarabartё dhe diskriminues tё operatorёve 

ekonomikё pjesёmarrёs nё procedurat e prokurimit, nё 

kundёrshtim me nenin 1 dhe 2 tё ligjit pёr prokurimin publik, 

kjo pёr vetё faktin e pamundёsisё sё paraqitjes tё njё 

argumentimi brenda afateve tё ngushta ligjore tё dhёna nga 

autoriteti kontraktor. 

Nё lidhje me kёtё konstatim vihet re njё boshllёk nё legjislacionin 

pёr prokurimin publik. Duhet pёrmendur fakti se neni 56 i ligjit 

pёr prokurimin publik, nuk ka pёrcaktuar brenda tij afate ligjore 

minimale nё lidhje me paraqitjen e argumentimit tё ofertёs 

anomalisht tё ulёt, duke krijuar paqartёsi dhe abuzime nё 

interpretimin e kёtij neni nga ana e autoriteteve kontraktore.  

Pёrsa mёsipёr bёhet i nevojshёm njё modifikim i legjislacionit pёr 

prokurimin publik, nё rastin konkret i nenit 56 tё ligjit nr.9643, 

datë 20.11.2006 “Për Prokurimin Publik”, të ndryshuar, duke 

pёrcaktuar qartёsisht afate kohore minimale nё favor tё 

operatorёve ekonomikё. 

ā Pɬrcaktimi i parregullt i kostos ligjore nɬ rastet e 

procedurave tɬ prokurimeve pɬr ruajtjen me roje private nga 

ana e autoriteteve kontraktore. 

Nё procedurat e prokurimit pёr ruajtjen me roje private vihet re 

se nga ana e autoriteteve kontraktore, nё pёrcaktimin e kostos 

minimale ligjore tё nevojshme, nuk janё llogaritur zёra tё 

detyrueshёm, tё cilёt ndikojnё nё koston minimale ligjore tё 

nevojshёm pёr njё roje private. Ky fakt ndikon shpesh edhe nё 

pёrllogaritjen e fondit limit, tё nevojshёm pёr zhillimin e 

procedurёs sё prokurimit, i cili rezulton shpeshherё i 

pamjaftueshёm pёr tё mbuluar shpenzimet minimale tё 

detyrueshme nga ana e operatorёve ekonomikё. 

Ky fakt ёshtё vёnё re nё ankesat e paraqitura nga operatorёt e 

ndryshёm ekonomikё pranё Komisionit tё Prokurimit Publik, dhe 

kanё çuar shpesh nё anulimin e procedurave pёrkatёse tё 

prokurimit nga ana e kёtij tё fundit. Kёto parregullsi kanё sjellё 

shpeshherë vonesa nё kryerjen e kёtyre procedurave tё 

prokurimit nga ana e autoriteteve kontraktore. 

ā Moszbatimi i vendimeve nga ana e autoriteteve 

kontraktore, nɬpɬrmjet ankimit nga kɬta tɬ fundit tɬ 

vendimeve tɬ dhɬna nga Komisioni i Prokurimit Publik nɬ 

gjykatɬ. 

Një problematikë që meriton të theksohet dhe të ketë një 

vëmendje të veçantë lidhet me rastet e përsëritura gjatë vitit 

2011, ku autoritetet kontraktore nuk kanё zbatuar vendimet e 

dhёna nga Komisioni i Prokurimit Publik, por kanё vijuar me 

ngritjen e padive për mosmarrëveshje administrative pranё 

gjykatёs sё rrethit përkatës, duke kёrkuar anulimin e vendimit, si 

tё padrejtё dhe nё kundёrshtim me ligjin. Ky fakt ka sjellё si 

pasojё pezullimin e vendimeve tё dhёna nga ana e Komisionit tё 

Prokurimit Publik. 

Duke sqaruar se nё nenin 19/1 tё ligjit pёr prokurimin publik, 

pikat 1 dhe 2 ёshtё parashikuar se: “Komisioni i Prokurimit Publik 

është organi më i lartë në fushën e prokurimeve, që shqyrton 

ankesat për procedurat e prokurimit, në përputhje me kërkesat e 

përcaktuara në këtë ligj. Komisioni i Prokurimit Publik, në 

përfundim të shqyrtimit të ankesave, merr vendime, të cilat janë 

administrativisht përfundimtare”, vlen tё theksohet fakti se 

Komisioni i Prokurimit Publik ёshtё organi mё i lartё 

administrativ nё fushёn e prokurimeve, vendimet e tё cilit janё tё 

detyrueshme pёr t`u zbatuar nga ana e autoriteteve kontraktore. 

Po nё kёtё ligj, nё nenet vijuese, janё pёrcaktuar qartё hapat e 

ankimimit nё favor tё operatorёve ekonomikё si dhe mundёsia e 

rishikimit tё vendimit nga ana e autoriteteve kontraktore. Pra 

vihet re se autoriteti kontraktor, nё momentin e ankimimit pranё 

gjykatёs, tё vendimit tё dhёnё nga Komisioni i Prokurimit Publik, 

vepron nё shkelje tё dispozitave ligjore tё sipёrpёrmendura tё 

cilat pёrcaktojnё qartёsisht mёnyrat, afatet dhe nё mёnyrё tё 

veçantё shkallёt e ankimimit tё parashikuara pёr autoritetet 

kontraktore. 

E drejta për të ngritur padi për mosmarrëveshje administrative 

kundër vendimeve të KPP-së pranë gjykatave përkatëse, i 

rezervohet nga LPP, neni 64/3, vetëm ankimuesit pranë KPP-së, 

pra operatorëve ekonomikë, në pjesën ku përcaktohet se 

“Ankuesi ka të drejtë që, kundër vendimit të Komisionit të 

Prokurimit Publik, brenda 5 ditëve nga njoftimi i vendimit apo 

plotësimi i afatit të caktuar, sipas nenit 63 të këtij ligji, e kur ky 

komision nuk e ka shqyrtuar ankimin, të bëjë padi për shqyrtim të 

mosmarrëveshjes administrative në gjykatën përkatëse”. 

Autoritetet kontraktore, nё pёrputhje me pёrcaktimet ligjore tё 

mёsipёrme, janё tё detyruara qё tё zbatojnё vendimet 

pёrfundimtare tё dhёna nga Komisioni i Prokurimit Publik. Përsa 

më sipër shtrohet e nevojshme marrja e masave frenuese ndaj 

kësaj dukurie në rritje, e cila bie ndesh me frymën dhe qëllimin e 

ligjjit. 

ā Pɬrcaktimi i nenit 13, pika 2/i, i ligjit pɬr prokurimin 

publik i cili parashikon kompetencɬn ekskluzive pɬr 

vendosjen e gjobave nga Agjencia e Prokurimit Publik para 

lidhjes së kontratave. 

Njё ndёr problematikat mё komplekse tё hasura nga Komisioni i 

Prokurimit Publik gjatё vitit 2011 ёshtё pёrcaktimi ligjor i nenit 

13, pika 2/i, i ligjit pёr prokurimin publik, ku ёshtё parashikuar 

kompetenca ekskluzive nё favor tё Agjencisё sё Prokurimit Publik 

pёr vendosjen e gjobave pёr kundёrvatjet administrative tё 

hasura gjatё zhvillimit tё procedurave tё prokurimit para lidhjes 

së kontratave (neni 72 i ligjit “Pёr Prokurimin Publik”). 

Nё lidhje me kёtё fakt duhet theksuar se Komisioni i Prokurimit 

Publik, mbёshtetur nё ligjin “Pёr Prokurimin Publik” ёshtё organi 

kompetent pёr marrjen, shqyrtimin dhe dhёnien e njё vendimi, 

mbёshtetur nё ankesat e paraqitura pranё tij nga operatorёt 

ekonomikё ankimues. Pra rezulton qartё se Komisioni i 

Prokurimit Publik ndjek tё gjitha hapat deri nё marrjen e njё 

vendimi pёrfundimtar dhe ёshtё organi i cili disponon tё gjithё 

informacionin nё lidhje me zhvillimin e procedurёs sё prokurimit 

tё ankimuar, i nevojshёm pёr tё arritur nё marrjen e njё vendimi. 

Pёr pasojё do tё konsiderohet si e drejtё vendosja e masёs me 

gjobё nga vetё Komisioni i Prokurimit Publik, edhe në rastet kur 

autoriteti kontraktor nuk ka lidhur ende kontratë me operatorin 

ekonomik fitues, i cili nё marrjen e njё vendimi konstaton nё 

mёnyrё tё drejtёpёrdrejtё shkeljet pёrkatёse tё bёra nga 

autoritetet kontraktore gjatё zhvillimit tё procedurёs sё 

prokurimit tё ankimuar. 

Pёrsa mёsipёr bёhet i nevojshёm njё modifikim i legjislacionit pёr 

prokurimin publik, nё rastin konkret i nenit 13, pika 2/i dhe i 

nenit 72 tё ligjit nr.9643, datë 20.11.2006 “Për Prokurimin 

Publik”, të ndryshuar, duke pёrcaktuar qartёsisht kompetencat e 

Komisionit tё Prokurimit Publik nё marrjen e masёs sё gjobёs 

kundrejt shkeljeve tё autoriteteve kontraktore, tё hasura gjatё 

zhvillimit tё njё procedure prokurimi.  

4. Buxheti 2011 
 
4.1 Realizimi i buxhetit të Komisionit të Prokurimit Publik 
për vitin 2011 
 
Mbështetur në ligjin nr. 9936, datë 26.06.2008 “Për menaxhimin 

e sistemit buxhetor në Republikën e Shqipërisë”, ligjin nr.10355, 

datë 02.12.2010 “Për buxhetin e vitit 2011”, si edhe ligjin nr. 

9228, datë 29.04.2004 “Për kontabilitetin dhe pasqyrat 

financiare”, procesi i planifikimit dhe zbatimit të buxhetit të vitit 

2011, dhe situata buxhetore me treguesit e realizimit të buxhetit 

të institucionit Komisioni i Prokurimit Publik, për periudhën 

Janar - Dhjetor 2011, paraqitet si vijon: 

 

Shpenzimet e përgjithshme, duke u bazuar në buxhetin e 

rishikuar për vitin 2011 (duke përfshirë të gjithë zërat e buxhetit 

600, 601, 602, 231) prej 32,783 mijë lekë, në fund të po këtij viti, 

kanë arritur një vlerë prej 31,815.4 mijë lekë, duke realizuar 

fondin në masën 97%  të planit vjetor ose me një mosrealizim 

prej afërsisht 967.6 mijë lekë. 

 

Titulli Emërtimi 
Buxheti i 

rishikuar në 
mijë lekë 

Realizimi viti 
2011 

në mijë 
lekë 

në 
% 

87 
Komisioni i Prokurimit 
Publik 

32,783 31,815.40 97% 

1130 
Shërbimi i Prokurimit 
Publik 

 

Shpenzimet korrente, janë realizuar me 27,855.8 mijë lekë ose 

rreth 96.8% e planit vjetor, duke rezultuar me një mosrealizim 

prej afërsisht 927 mijë lekë, në përfundim të vitit 2011.  

600 - Zëri “Paga”, që është artikulli i parë, 600, rezulton se 

18,128.3 mijë lekë është shfrytëzuar, nga 18,650 mijë lekë që 

është plani vjetor i vitit 2011 pas rishikimit të buxhetit në vitin 

2011. Pra, kemi një përdorim të fondit të pagës në masën prej 

97.2%.  

 

601 - Artikullin 601 “Kontribute për Sigurime Shoqërore e 

Shëndetësore”, rezulton me një realizim të prej 2,403.1 mijë lekë, 

nga 2,800 mijë lekë e planit vjetor, pra realizuar 86%. 

 

Si pasojë e hyrjes në fuqi të Vendimit të Këshillit të Ministrave 

Nr.929, datë 17.11.2010 “Për krijimin dhe përdorimin e fondit të 

veçantë”, të ndryshuar dhe Vendimit të Këshillit të Ministrave 

Nr.472, datë 02.07.2011 “Për disiplinimin e përdorimit të fondeve 

buxhetore, për vitin 2011”, në të cilat parashikohet shprehimisht 

se pas daljes së tyre nuk lejohen shpërblimi i punonjësve për 

rezultate të mira në punë, për veprimtari social-kulturore, për 

pagimin e orëve të punës të kryera mbi kohën normale të punës, 

realizimi i artikujve 600 dhe 601 nuk janë shfrytëzuar plotësisht.  

 

602 - Artikullit 602, përkatësisht shpenzime për mallra e 

shërbime, gjatë vitit 2011, rezulton me një realizim vjetor prej 

7,324.4 mijë lekë nga 7,333 mijë lekë që ishte buxheti i rishikuar 

për institucionin tonë, ose afërsisht me 99.9% të planit vjetor. 

 

606 – Bazuar në Ligjin nr.10160 datë 15.10.2009 “Për rregullimin 

e shërbimit të transportit për funksionarët publike dhe nëpunësit 

civile”, për planifikimin e buxhetit të fillimvitit për artikullin 606, 

shfrytëzimi i tij nuk është realizuar, pasi edhe për këtë vit nuk u 

bë asnjë ndryshim në ligjin e sipërcituar. Për arsye se nuk është 

bërë asnjë shtesë në këtë ligj, artikulli 606 mbetet i paezauruar, 

duke e shkurtuar si zë në ndryshimet që iu bënë ligjit të buxhetit 

gjatë muajit Korrik 2011. 

 

Si rezultat i shkurtimit të buxhetit në muajin Korrik 2011, 

shumë shpenzime nuk janë realizuar në artikullin 602 dhe 606, 

duke e përdorur pikërisht artikullin 602 plotësisht me 

shpenzimet me emergjente. 

Shpenzimet kapitale, përsa u përket këtij zëri, shpenzimet 231, 

kanë arritur në shumën 3,959.6 mijë lekë ose rreth 99% e planit 

vjetor, duke rezultuar me një mosrealizim prej afërsisht 40 mijë 

lekë, deri në përfundim të vitit 2011. 

 

Parashtrime mbi mjaftueshmërine e fondeve 

Bazuar në treguesit e tabelës më poshtë, mund të vëmë re që 

situata ekonomike gjatë vitit 2011, për institucionin tonë ka qenë 

e favorshme. Në përgjithësi të gjithë zërat e buxhetit janë 

realizuar në masën e planifikuar në Projekt Buxhetin Afatmesëm 

2011-2013. Shpenzimet dhe investimet më të rëndësishme dhe të 

domosdoshme për Komisionin e Prokurimit Publik janë realizuar 

me efikasitet, duke bërë që edhe puna të vijojë më me 

efektshmëri dhe duke plotësuar të gjithë nevojat e punonjësve për 

një mjedis më të përshtatshëm pune. 

Pra, duke bërë një përmbledhje mbi mjaftueshmërine e 

përdorimit të fondeve për vitin 2011, nga Komisioni i Prokurimit 

Publik, për të gjithë zërat e buxhetit, situata paraqitet si më 

poshtë vijon: 

 

Artikulli Emërtimi 

Buxheti 
i 

rishikuar 
në mijë 

lekë 

Realizimi viti 
2011 

në mijë 
lekë 

në % 

600 Paga 18,650 18,128.3 97 

601 Sigurime shoq.& shëndetësore 2,800 2,403.1 86 

602 Mallra e shërbime të tjera 7,333 7,324.4 100 

606 Transferta për individët 0 0 0 

600-606 TOTAL Shpenzime korente 28,783 27,855.8 96.8 

231 Shpenzime kapitale 4,000 3,959.6 99 

231 TOTAL Shpenzime kapitale 4,000 3,959.6 99 

 
TOTAL BUXHET 32,783 31,815.4 97% 

4.2 Të ardhurat jashtë Buxhetore 
 
Tregues mbi të ardhurat jashtë-buxhetore 

Komisioni i Prokurimit Publik, bazuar në Vendimin e Këshillit të 

Ministrave Nr.261 datë 17.03.2010 “Për përcaktimin e tarifës dhe 

rregullave për pagimin e saj, në një procedurë ankimimi, pranë 

Komisionit të Prokurimit Publik” ka realizuar 106,440,810 lekë 

gjatë vitit 2011 si të ardhura jashtë-buxhetore. 

 
Totali i të ardhurave 

viti 2011 

 Ne leke Ne % 

Të pranuara dhe të kthyera ankimuesve 37,645,839 35.4% 

Të papranuara dhe kaluar në buxhet të 

shtetit 
56,981,777 53.5% 

Të pranuara gjatë 2011, por që do të 

kthehen në 2012 
1,599,044 1.5% 

Ne proces shqyrtimi deri në fund të 2011 10,214,150 9.6% 

TOTAL të ardhura të arkëtuara gjatë 

2011 
106,440,810 100 % 

 

 

 

35.4% 

53.5% 

1.5% 9.6% 

Të ardhura të arkëtuara gjatë vitit 2011  

Të pranuara dhe të kthyera 
ankimuesve 

Të papranuara dhe kaluar në 
buxhet të shtetit 

Të pranuara gjatë 2011, por 
do që kthehen në 2012 

Ne proces shqyrtimi deri në 
fund të 2011 

Bazuar në pikën 5 të vendimit të sipërpërmendur shuma prej 

37,645,839 lekë ju është kthyer operatorëve ekonomikë 

ankimues, të cilëve u është pranuar ankesa në bazë të vendimeve 

të marra nga Komisioni i Prokurimit Publik deri në datën 31 

Dhjetor 2011, ndërsa shuma prej 56,981,777 lekë, që rezulton 

nga vendimet jo në favor të ankimuesve, ka kaluar në buxhet të 

shtetit. Këtyre dy shumave të mësipërme u shtohet edhe një 

shumë prej 1,599,044 lekë, te cilat janë para të arkëtuara nga 

KPP gjatë vitit 2011, vendime të marra nga KPP po gjatë vitit 

2011, por në pamundësi për t’u kthyer brenda vitit ato do t’u 

kthehen operatorëve ankimues gjatë vitit 2012. 

 

Gjithashtu shuma prej 10,214,150 lekë janë të arketuara gjatë 

vitit 2011, por ende nuk është marrë një vendim për këto çështje, 

pra janë akoma në proces shqyrtimi nga KPP. 

 

 

 
Çështje me pagesë Shuma e pagesës 

Numri % Shuma lekë % 

Procedurë prokurimi  464 96.5% 38,311,622 36.0% 

Procedurë koncesioni 6 1.2% 55,560,031 52.2% 

Procedure ankandi 7 1.5% 5,684,557 5.3% 

Procedurë leje minerare 4 0.8% 6,884,600 6.5% 

TOTAL 481 100% 
106,440,81

0 
100% 

Bazuar në statistikat e vitit 2011 janë marrë në shqyrtim ankesa 

për prokurimet publike sipas 6 intervaleve, duke u mbështetur 

në fondin limit, garancinë e ofertës, ose vlerën e investimit të 

përcaktuar në çdo rast konkret nga autoritetet kontraktore. 

 

 

Intervalet e fondit limit pa 
TVSH 

Procedurat e prokurimit me 
pagesë pranë KPP 

Nga Deri Nr. Çështjeve Në % 

      483,500          1,000,000  51 10.6% 

   1,000,001          5,000,000  264 54.9% 

   5,000,001        10,000,000  46 9.6% 

 10,000,001        50,000,000  83 17.3% 

 50,000,001      100,000,000  20 4.2% 

Mbi 100,000,0001 17 3.5% 

TOTAL 481 100% 

 

0.00% 

20.00% 

40.00% 

60.00% 

80.00% 

100.00% 

Procedurë prokurimi publik 
Procedurë koncesioni 

Procedure ankandi 

Procedurë leje minerare 

Ceshtje me pagese 

Shuma e pageses 

5. Vështirësitë gjatë ushtrimit të funksioneve 
 
Gjatë ushtrimit të funksioneve tona ligjore kemi vënë re disa 
probleme që kanë të bëjnë me faktin se operatorët ekonomikë 
paraqesin në gjykatë kërkesë për sigurim padie dhe gjykatat 
kërkojnë nga autoritetet kontraktore të pezullojnë procedurën 
deri në zgjidhjen e çështjes dhe marrjen e një vendimi 
përfundimtar nga gjykata, ndonëse në ligj është e përcaktuar 
qartë se nisja e një procesi gjyqësor nuk pezullon procedurën e 
prokurimit. Vendimet e gjykatave për pezullimin e procedurave 
kanë vënë në vështirësi autoritetet kontraktore dhe njëkohësisht 
kanë çuar në zvarritje procedurale dhe mosrealizim, në disa 
raste, të investimeve publike. Këto veprime të gjykatave, që 
shpesh nuk janë të trajnuar dhe në njohje të mirë mbi 
legjislacionin e prokurimeve publike, koncesioneve, ankandeve 
dhe lejeve minerare, kanë krijuar një precedent të dëmshëm, për 
shkak se çdo operator ekonomik tashmë mjafton të nisë një 
procedurë gjyqësore dhe pengon gjithë veprimtarinë e një 
institucioni për kryerjen e shërbimeve, investimeve dhe punëve, 
gjë që bie haptazi ndesh me natyrën, qëllimin dhe funksionin e 
kontratave publike, realizimin e interesit publik. 
 

483,500 - 1,000,000 

1,000,001 - 5,000,000 

5000001 - 10,000,000 

10,000,001 - 50,000,000 

50,000,001 - 100,000,000 

Mbi 100,000,0001 

Eshtë vënë re gjithashtu se për të shmangur vendimet e KPP-së, 
autoritetet kontraktore anulojnë procedurat, duke përdorur për 
argument se në ligj parashikohet që në çdo kohë autoritetet 
kontraktore kanë të drejtë të anulojnë procedurat për interes 
publik. Por në asnjë rast nuk është argumentuar prania konkrete 
e interesit publik që ka çuar në anulimin e procedurës. Këto 
veprime të autoriteteve kontraktore çojnë në humbjen e besimit 
tek operatorët ekonomikë dhe krijojnë dyshime serioze për 
korrupsion. Veprimet e përshkruara më lart përbëjnë shkelje të 
legjislacionit në fushën e prokurimeve, koncesioneve, ankandeve, 
dhe lejeve minerare, dhe njëkohësisht kanë efekt negativ në 
përdorimin e fondeve publike apo në zbatimin e strategjive 
kombëtare të qeverisë. 
 
 
6. Objektivat për vitin pasardhës   
 
Që në fillim të ushtrimit të veprimtarisë sonë, kemi synuar të 
ngrejmë një institucion të pavarur në shërbim të palëve, duke 
ndjekur çështjet rast pas rasti, duke krijuar precedentë të 
mirëargumentuar për t’i shërbyer të gjithë autoriteteve 
kontraktore dhe operatorëve ekonomikë me vendimet tona.  
 
Në funksion të punës tonë dhe objektivave për vitin 2012, 
mendojmë se duhet t’i kushtojmë vëmendje të veçantë ndër të 
tjera: 
 
• Konsolidimit të arritjeve të deritanishme, me synim rritjen e 

shifrës së efektshmërisë së vendimeve që jep Institucioni ynë 
për zgjidhjen e ankesave. 

• Bashkëpunimit më efikas me institucionet brenda dhe jashtë 
vendit, që do të sillnin një efikasitet më të madh në rritjen e 
kapaciteteve tona profesionale. 

• Vendosjes së kontakteve më të rregullta dhe më të ngushta me 
autoritetet kontraktore, në funksion të rritjes së efikasitetit në 
punën tonë dhe parandalimin e shkeljeve ligjore. 

• Etika profesionale është një tjetër element që do të zërë një 
vend të veçantë në objektivat tona në funksion të 
transparencës dhe dhënies së drejtësisë, duke pasuruar 
gjithnjë e më shumë me informacion edhe faqen e internetit. 

• Forcimi i kapaciteteve administrative përbën një tjetër synim 
për ne duke u përpjekur që në vitin 2012 të rrisim numrin e 
trajnimeve për stafin tonë. 

• Informimin periodik të zyrës së Kryeministrit në lidhje me 
problemet kryesore të evidentuara. 

• Analizimin e problematikave të ndeshura, në funksion të 
përmirësimit të punës dhe të veprimtarisë. 

• Moslejimin e favorizimeve dhe shkeljeve të legjislacionit në 
fushën e prokurimeve publike, koncesioneve, ankandeve 
publike dhe lejeve minerare duke denoncuar rastet e 
evidentuar të korrupsionit.   


